
Berriobeitiko udalaren 
informazio aldizkaria

2017 Ekaina

Argazkia: 
Antonio Olza
Errealizatzailea: Heda
Comunicación
Itzulpena: Kike Diez 
de Ultzurrun

Ale kopurua: 2.700.
L.G: NA- 1432-2006.
Doako banaketa

Laguntzailea:

44

Aitzoain
Añezkar
Artika
Ballariain
Berriobeiti
Berriogoiti
Elkarte
Larrageta
Lotza 
OteitzaBE

RRIO
BEI
TI Kirola 

denontzat

Euskararen
Eguna 
Lotzan

Argitaratzailea:
Berriobeitiko Udala
Erredakzio Kontseilua: 
Koldo Ábrego, Luis Miranda,
Francisco Esquíroz, Raúl
Bator, Araceli Vidán



AGENDA / UDA

Ekainak 23 
KONTZERTUA
Ametza Abesbatza
Non: AMMA Oblatas
Ordua: 18:30

Ekainak 24
DONIBANE
Berriogoiti: 20:00 
(Apezetxea Elkartea)
Artika: 21:00 
(igerileku parean)
Añezkar: 21:00-21:30 
(herriko plaza)
Oteitza: 21:30 (herriko plaza)
Larrageta: 21:00-21:30 
(frontoi atzean)

Abuztuak 4-6 
LARRAGETAKO FESTAK

Abuztuak 4
KALEKO ANTZERKIA
Taldea: Wilbur
Lana: “Piensa en Wilbur”
Non: Larragetako frontoia
Ordua: 18:30

Abuztuak 20
MENDI IRTEERA 
Non: Angiriturri (Anotz)
Ordua: 10:00
Irteera: Nabatz

Abuztuak 25-27 
BERRIOGOITIKO FESTAK 

Abuztuak 25
KALEKO ANTZERKIA
Taldea: Ganso & Cía
Lana: “Walkman”
Non: Berriogoitiko frontoia
Ordua: 18:30

Irailak 2
EZKABAMENDIKO 
IV ERRONKA
Proba: 5,8 km (ahalik eta itzuli
gehien ematea)
Non: Artika Berri
Antolatzailea: Berritxaco kluba
Laguntzailea: Berriobeitiko
Udala eta Artikako Kontzejua

Irailak 3
ARTIKA CHALLENGE II.
HERRI LASTERKETA
Proba: 7,4 km
Non: Artika Berria
Ordua: 10:00
Antolatzailea: Artikako
Korrikolari kirol taldea
Laguntzailea: Berriobeitiko
Udala eta Artikako Kontzejua

Irailak 8-10 
AÑEZKARKO FESTAK
ELKARTEKO FESTAK
ARTIKAKO FESTAK

Irailak 8
KALEKO ANTZERKIA
Taldea: Circo La Raspa
Lana: “Freak show”
Non: Añezkarko frontoia
Ordua: 17:00

Irailak 10
KALEKO ANTZERKIA
Taldea: Circortito
Lana: “DESpistaDOS”
Non: Elkarteko plaza
Ordua: 18:00

Irailak 13-18 
IZEN EMATEA GIZARTE-
KULTUR IKASTAROAK
Epea: irail. 13-18, 012an 
(8:00 - 19:00)
Jarduerak: Zumba, yoga,
pilates, dantza latindarrak eta
areto dantzak, sukaldaritza,
judoa, gimnasia erritmikoa,
ingelesez mintzatzeko taldea
eta eskalada  
Non: Aitzoaingo Kontzeju
Etxea, Berriobeitiko Erabilera
Anitzeko Eraikina, Lotzako
Kontzeju etxea, Artika Berriko
Artigune eta Rocópolis

Irailak 8-10 
LOTZAKO FESTAK

Irailak 17
KALEKO ANTZERKIA
Taldea: Trokolo Teatro
Lana: “El Kiosko”
Non: Lotzako plaza
Ordua: 18:00

Irailak 18-22 
BAZKARI TXARTELAK
EROSTEA ZENDEAREN
EGUNA
Non: Udaletxea, Udaletxe
plaza, 1 (948 30 31 29)
Ordua: 9:00 - 14:00

Irailak 30
ZENDEAREN EGUNA
Non: Berriogoiti

ELKARRIZKETA…

“Bete egin dut emazteak eta biok
genuen asmoa”

Emilio Arrondo herriko bake-epailea da. Kargua onartu zuen, bestelako espe-
rientzia bat bizi nahi zuelako. Bere helburua ez zen soldata bat kobratzea. Ho-
rregatik, emaztearekin batera erabaki zuen postu horri dagokion lansaria beste
zerbaitetarako erabiliko zutela; hots, ur putzu bat irekitzeko, beharrean da-
goen herrialde batean. Zoritxarrez, Camino emaztea duela bi urte hil zen, baina
Berriogoitiko auzokide honek bete egin du bien artean zerabilten asmoa.  

Zergatik aukeratu zenuen Sierra Leona?
Egunkarian irakurri nuen Antonio Gutierrez izeneko salestar bat bizi
dela Bo herrian, Sierra Leonan, ur-bilatzailea bera eta putzuak
egiten dituena. Harekin harremanetan jarri eta esan nion dirua bil-
dua nuela ur hornidurako proiektu bat Afrikan gauzatzeko.

Eta berehala onartu zuen…
Bai, eta orduan diru gehiago biltzeko modua bilatzen hasi nintzen. Be-
rriogoitiko nire auzokideei eskerrak eman nahi dizkiet, Eguberrietan
elkartasunezko barra bat antolatu baitzuten, eta lau orduan, 850 euro
lortu zituzten. Azkenean, hiru putzu ireki ahal izan ditut; haietako bi
bake-epailearen ordainsariekin nahiz elkartasunezko barrarekin, eta
hirugarrena, berriz, pertsona batzuek emaniko diruari esker.

Noiz joan zinen Sierra Leonara? 
Abentura hau nire adiskide Manolo Nietok eta biok egin dugu; bi-
delagun ona izan da, gainera. Otsailean joan, eta hilabetea eman
genuen. Bo herriko komunitatea osatzen duten hiru salestarren 
etxean hartu genuen ostatu. 

Nolakoa da Boko bizitza?
Jendea, han, ez dago goseak hartuta, eta ez da pobreziarik ikusten.
Trukearen bidez antolatua dago bizimodua, jende guztiak saltzen
du zerbait karrikan. Ura da arazo nagusia, zikinkeriaz beteriko 
ontziak sartzen baitituzte putzuetan, eta horrek putzuak kutsatzen
ditu. Ura poltsetan saltzen da, eta harrigarria da nola dakiten ura
administratzen, edateko, gorputza garbitzeko,… Hori bai, ez dago
seriotasunik; adibidez, laguntza eman behar ziguten putzugileak gu
iritsi eta 20 egun geroago agertu ziren.

Baina azkenean, helburua bete zenuen, ezta?
Bai, ur putzua egin genuen jendeak erabil dezan, eta nire emaztea-
ren izena darama, Camino. Hura hunkigarria izan zen benetan. Bi-
daiako unerik politena. Putzua 1.200 ikaslez osaturiko ikastetxe ba-
tean ireki dugu, eta azpiegitura berri horri esker, ez dute ura erosi
beharko. Putzua eraikitzea ikusgarria izan zen, dena eskuz egiten baita,
tresna oso txikiak erabilita. Gainera, 32 gradutan genbiltzan. Zazpi
egun behar izan zituzten putzua egiteko, baina merezi izan zuen.

EMILIO ARRONDO AMIGOT, BERRIOBEITIKO BAKE-EPAILEA ETA SIERRA LEONAN HIRU PUTZU IREKI
IZANAREN ARDURADUNA 

ATZERA BEGIRAKOAK

Aitzoaingo eskolako ikasleak (1973-74 ikasturtea).  Argazkia “barrakoia” esaten
zitzaion Aitzoaingo eraikinaren atzean hartua dago, huraxe eskola baitzen. Beheko ila-
ran, eskuinetik ezkerretara: Rafa García, Óscar Martínez, Jesús Izquieta, Juan Antonio
Gómez, Alfredo García, David Izquieta, Evaristo Gómez, Joaquín Labairu, Rosa Gar-
cía, Ana Martínez, Paula Gómez, Lola Cisneros, Pili Gómez, Aurelio Cisneros, ¿Aramen-
dia? Goiko ilaran, Manolo Correa, Fidel del Río, Javier Guembe, Mariano Correa, ¿?,
Roberto Osés, Isabel Cisneros, Jesús Manuel Echandi, Nieves Bautista, Mª Antonia Cis-
neros, Asun Garaicoechea, Mari Sarabia, Mª Luisa.

LOTZAKO AINTZIRA
BASO-IGEL JAUZKARIA
Ale honetan, Lotzako aintzirako izarre-
tako batez mintzatuko gara: baso-igel
jauzkariaz, alegia. 80ko hamarkadaren
bukaeran atzeman zuten  igel hori he-
men lehen aldiz, eta orduz geroztik, ja-
rraipen gutxi gorabehera etengabea
egin zaio, zenbaitetan ez baita erraza
izaten, populazioaren ezaugarriak di-
rela eta. 
Baso-igel jauzkaria anfibio urri samarra
da. Ibar zolako hariztiekin lotzen da.
Baina, hemengo bazterrak bestelakoak
dira, eta ez da Lotzako populazioaren
kasua, ezta Berriobeitiko eta Zuastiko
beste populazio txiki batzuen kasua
ere, hemen Iruñerrian. Nafarroan badira
beste populazio batzuk, baina hemen-
dik urrun, hala nola Ultzaman eta Saka-
nan. 
Lotzan 370 ale inguru bizi dira, eta ain-
tziraren kontserbazio gorabeheren era-
ginpean daude. 

Otsail eta martxoan ugaltzen dira, eta
errunaldia martxo eta apiril artean iza-
ten da, uraren inguruetan. Maiatz eta
ekainean jada, aleak metamorfosian
ikusiko ditugu, bai eta igeltto ttiki osa-
tuak ere. Hortik aurrera, ale gazteak
hezegunean barna barreiatzen dira, he-
zetasun handienari eusten dioten le-
kuetan barna, zehazki. 

..............................................
Testua: Ignacio Deán (Gorosti Natur Zientzi Elkartea). 
Argazkia: Gonzalo Deán. 
Loza aintzirari buruzko argibideak: 
http://balsadeloza.blogspot.com/

DENON HOBE 
BEHARREZ...

Erroldatua egoteak 
dakartzan onurak

Askotan errolda gure boto-eskubidea
erabiltzeko lekuarekin soilik lotzen
badugu ere, udal erroldan izena eman-
da egoteak eskubideak eman eta
betebeharrak sortzen dizkio herrita-
rrari.
Eskubide nagusia da herritarra hautesle
eta hautagarri izan daitekeela
hauteskunde orotan, herrikoetan, au-
tonomikoetan, orokorretan… Baina,
horrez gain, udal zerbitzu guztiak 
erabiltzeko aukera ematen dio, eta are
garrantzitsuagoa dena, auzokide errol-
datuak diru-laguntzak jasotzeko 
aukera dauka, bai eta prezio bereziak
izateko aukera ere; adibidez, prezio
merkeagoak kiroldegietan, kultur zen-
troetan, haur eskoletan… Halaber,
Udalak emandako laguntza sozialak
eskuratzeko parada izanen du. Kon-
tuan hartu behar da, gainera, udale-
rriek beren biztanleriaren arabera (eta
beste irizpide batzuen arabera) ja-
sotzen dituztela diru-ekarpenak bai 
autonomia erkidegoetatik bai Estatu-
tik. Zenbat eta erroldatu gehiago izan,
udalak diru-laguntza handiagoa ja-
soko du (biztanle bakoitzeko hainbat
ematen baita), eta jakina, eskumen
gehiago izaten dira, inbertsio handia-
goak, eta beraz, zerbitzu gehiago. 
Ordainez, herritarrek beren udal zer-
gak ordaindu behar dituzte (IBI, jar-
duera ekonomikoen gaineko zerga
eta zirkulazio zerga). Ondasun Higiezi-
nen gaineko Zergari dagokionez (IBI),
Udalak bi ordainagiri egiten ditu
urtean; bat, lehen seihilekoan, eta
bestea, bigarrenean.  Apirilean, 5.025
ordainagiri igorri ziren, eta ekainean ko-
bratuko dira, eta beste 5.025 urrian,
azaroan kobratzeko. Bestalde, 752 or-
dainagiri igortzen dira azaroan Jarduera
Ekonomikoen gaineko Zergari dago-
kionez, abenduan kobratzeko; eta
zirkulazio zergari dagokionez, berriz,
6.178 ordainagiri igorri dira aurten
martxoan, eta maiatzean kobratu dira. 
Berriobeitiko udalerrian 3.154 etxe-
bizitza dira. Erroldaren arabera, 2017ko
maiatzaren 31n, gure udalerrian 6.980
biztanle daude erroldaturik.

HERRITARRENTZAKO TELEFONOA

Ziurtagiriak eskatu (katastroa eta udal
erroldak, bizitokia, bizikidetza,
ordainagirien kopiak, etab.). 

Udal argibidea ematen du: zerbitzuak,
kultur eta kirol agenda, espedienteak
izapidetzea, ordenantzak, zergak, ikastaro
eta beka eskaintzak, enplegu deialdiak eta
lehiaketa publikoak. 

Udalekoak ez diren izapideei buruzko
argibidea: oinarrizko hornidurez
(telefonoa, gasa, elektrizitatea eta ura)
arduratzen diren enpresak, Nafarroako
Gobernua, osasun etxeak eta zerbitzuak,
heziketa zerbitzuak, garraio zerbitzuak,
aisia eta elkarteak. 
012 telefonoaren bidez ere zerbitzuei
buruzko kexak aurkeztu daitezke,
iradokizunak egin eta udalarekin zerikusia
duten gaiei buruzko abisuak eman. 

Nola sartu: Markatu 012 telefonoa. 
Udalerritik kanpo deitzen baduzu,
telefonoa hauxe da: 948 21 70 12.
Ordutegia: astelehenetik ostiralera,
8:00etatik 15:00etara. 
Deiaren kostea: finkotik: 0,34 euro.
Sakelakotik, 0,36 euro, Telefonicaren
tarifaren arabera eta denbora-mugarik
gabe. Kontsultatu beste operadore batzuk.
Honatx zenbaki berria: 948 012 012.
Doakoa finkoan eta/edo sakelakoan tar

Herritarrentzako Telefonoaren Harrera zerbitzuaren bidez,
badago gestio hauek egiteko aukera:

UDAL INFORMAZIOA

Joan den maiatzaren 6an, 200 lagun
inguru elkartu ziren María de Maez-
tu Kultur Etxean, udalerriko ondare
materiagabearen bilduma aurkezte-
ko ekitaldian. Labrit Multimedia en-
presak egindako bideo-lana eman
zen, 50 minutukoa, gure herrietako 51
gizon-emakumeren lekukotasuna bil-
du duena. Guztiek ere argibide balio-
sa eman dute gure jendearen ohitu-

rez, bizimoduez eta gure herrien
ezaugarriez.  Ekimenaren sustatzai-
leak Udala, NUP eta Labrit Multime-
dia izan dira. Aurkezpenaren ondotik,
otamena zerbitzatu, eta hainbat 
talde-argazki egin ziren. Bideoan
agertzen diren gizon-emakumeek
CD bana jaso zuten, eta horren ba-
rruan, haietako bakoitzari egindako
elkarrizketa osoa. 

ONDARE MATERIAGABEA

Gure adinekoen omenezko
ekitaldi hunkigarria

UDAL GOBERNUA
Xabi Jauregik kargua hartu du (EH Bildu). Xabi Jauregi de Carlosek kargua bere
gain hartu zuen EH Bildu taldeko zinegotzi izateko, joan den apirilaren 4an eginiko osoko
bilkuran. Jauregi, zehazki, Luis Mª Lasherasen ordez sartu da, karguari uko egin baitzion 
arrazoi pertsonalak zirela medio.

48 baratze zozketatu dira 69 eskatzaileren
artean. 48 baratzeak Berriogoitin eta Artikan eginen dira.
Joan den maiatzaren 16ko zozketan, guztira 69 lagunek parte
hartu zuten. Onartutako eskaera guztietatik, 37k Artikako
baratze baterako egin zuten eskaria, eta 32k, Berriogoiti-
rako. Itxaron zerrendan 13 lagun daude Artikarako, eta 8,
berriz, Berriogoitirako. Udala harremanetan jarriko da
baratzea suertatu zaienekin, zer urrats eman behar duten
jakinarazteko.

BARATZE KOMUNITARIOAK

Udalak 2016ko kontuak itxi ditu, eta
diruzaintzan 1.226.976,90 euro daude.
Aurrekontuaren emaitza doitua
1.227.520,31 euro izan da; aurrezki
gordina, berriz (diru-sarrera arrunten
eta gastu arrunten arteko aldea)
1.707.501,92 euro, eta aurrezki garbia
(aurrezki gordinaren eta finantza-
kargaren arteko aldea), 658.669,05
euro. 
Emaitzen arabera, bestalde, zorpe-
tze maila % 21,92 da, eta finantza-kar-

ga, berriz, 1.048.832,87 euro; dirutza
horretan urtealdian zehar izaniko
amortizazio apartekoa dago sarturik,
Aurrekontu Egonkortasunari buruz-
ko Legearekin bat. Lege horri jarrai-
ki, udalek zorra murriztera bideratu
behar dute diruzaintzako gerakin
positiboa. Gainera,  567.807 euro
erabiliko dira bankuei Artikako ige-
rilekuentzat eskatutako kreditua
amortizatzeko.

AURREKONTUAK

2016ko kontuak onetsiak

Erronka berriak zerealetan. Jardunaldiak maia-
tzaren 24an eta 25ean egin ziren, Orkoien eta Lotza arteko
lursail batzuetan, eta 2.000tik gora lagunek parte hartu
zuten. Gaia, berrikuntza eta ezagutza zabaltzea neguko 
laborantza estentsiboan. Jendea autonomia erkidego guzti-
etatik etorri zen, bai eta Frantziatik eta Alemaniatik ere, 
INTIA erakundeak antolatutako saioetara, zereal-landaree-
tan dauden barietate berriak nahiz uzta ona bermatzeko
ekimenik berritzaileenak ezagutzeko. Halaber, arazo
berriendako irtenbideen bila etorri ziren (gariaren gorrin
horia, adibidez), nola landu produktu berriak jakin nahian
(espelta, kinoa, etab.) eta nola heldu erronka berriei
(nekazaritza ekologikoa eta zehaztasunezko nekazaritza).  

NEKAZARITZA JARDUNALDIAK

LANKIDETZA

Berriobeiti izeneko ur putzu bat Balein. Balei
130 biztanleko herrixka bat da eta oihan erdian dago, Botik
18 km-ra, Sierra Leonan. Bada, joan den martxotik,
Berriobeiti izeneko ur putzu bat dute inguruko baratzeak
eta soroak ureztatzeko. Berriobeitiko bake-epaile Emilio 
Arrondoren eskuzabaltasunari esker egin da putzua, kargu
horri dagokion soldatarekin bi putzu egin baitira Afrikan.
Horrela, bete egin da Camino emaztearekin batera eraba-
kitako proiektua; emaztea duela bi urte hil zen. 



Zendearen Eguna Berriogoitin
eginen da datorren irailaren 30ean,
hau da, udalerriko hamar herrien
urteroko jai nagusia. Eguneko eki-
taldien artean, batzuk dira nabar-
mentzekoak; besteak beste, herri
bazkaria.  Bazkarian parte hartu

nahi duten erroldatuek irailaren
18tik 22ra erosi beharko dute be-
ren txartela Udalaren bulego oro-
korretan, 9:00etatik 14:00etara. 
Helduendako menuak 18 euro
balioko du, eta haurrendakoak,
berriz, 10. 

KONTZEJUAK

SAN JOAN GAUA
Dena prest suak
pizteko. Aurten ere toki
aunitzetan piztuko dira San
Joan suak, ekainaren 23ko
gauean; Berriogoitin, Artikan,
Añezkarren, Oteitzan eta 
Larragetan, hain zuzen ere.
Berriogoitiko hitzordua
20:00etan izanen da
Apezetxea elkartean. 
Artikakoek, berriz,
21:00etatik aitzina piztuko
dute igerilekuen aurreko 
zelaian, eta ostirala izanen
denez, kontzejuak Dj baten
kontzertua antolatu du.
Añezkarren, suak herri zaha-
rraren erdigunean piztuko
dira 21:00-21:30ean, eta 
saiheski eta txistor jana 
eginen da. Oteitzako jendea
herriko plazan elkartuko da
(suak eta afaria), 21:30etik 
aurrera, eta Larragetan, 
frontoiaren gibelaldean,
21:00etatik 21:30era. 

HERRITARREN JAIA 

Erreserbatu zure mahaia Zendearen Egunerako

Erraldoi konpartsa
berriaren aurkezpena. Joan
den ekainaren 10ean, Javier Bozal
erraldoi konpartsa berriaren
aurkezpena egin zen, Artika Berriko
plazan, lau irudiz osatua. Ekimen
partikularra bada ere, konpartsa
elkarte bihurtzeko asmoa dago, eta
auzokide guztiak animatu nahi
dituzte, erraldoi berriak auzolanean
sortzera. 

ARTIKA

KIROLAK

Maiatzaren 20an giro ederra
izan zen, bai Berriobeitin bai Ar-
tikan, kirolaren inguruko egune-
an, Berriobeitiko Udalak antola-
turik. Haur eta helduak gogoz
aritu ziren hamaika ekitalditan,
Artikako María Domínguez pla-
zan nahiz Berriobeitiko pilotale-
kuan. Jendearendako proposa-
men erakargarrienen artean, Ar-

tikako zumba saioa azpimarra-
tu behar da, hogeita hamarren
bat lagun aritu baitziren; horrez
gain, jumping jarduerak ere ikus-
le asko bildu zituen, eta haurrek
Berriobeitin egindako gimnasia
eta judo erakustaldiek ere bai. 
Bestalde, 85 haur txirrindularik
jokatu zuten maiatzaren 21eko
BTT bizikleta proba.

Bigarren edizioa,
irailaren 3an. Iazko
arrakastaren ondotik ( 250
lasterkari izan baitziren
proba nagusian eta 150 haur
inguru haurrendako
lasterketan), Artika
Challenge Herri Lasterketa
irailaren 3an eginen da
bigarrenez. Iaz bezala, aurten
ere sei kategoria izanen ditu
(absolutua/beteranoak,
kadeteak, infantila, kimuak,
benjaminak, eta haurrak hiru
urtetik hasita). 10:00etan
hasiko da.  Ibilbideak 7,140
km izanen ditu eta % 18,8ko
malda gehienez. Artika eta
inguruko bazterretan barna
joanen da, eta Ezkaba
mendiko zati bat ere
zeharkatuko du. 

KIROLAREN EGUNA HERRI LASTERKETA

Kirola eta josteta eskutik helduta 

Ezkabako erronkaren
formatu berria. Datorren
irailaren 2an, bizikleta zaleek
hitzordu ederra izanen dute, 
IV. Ezkaba Erronka jokatuko baita,
aurten formatu berriarekin, gainera.
Berritxaco txirrindularitza klubak
antolaturik, proba 5,8 kilometroko

zirkuituan jokatuko da, eta parte-
hartzaileek ahalik eta itzuli gehien
eman beharko dituzte lasterketak
iraunen duen lau orduetan. Erronka
9:00etan hasi eta 13:00etan
bukatuko da. 
Argibideak:
www.desafiosancristobal.com. 

TXIRRINDULARITZA



AMETZA ABESBATZA

Denboraldi bukaera ekitaldiz betea. Ekaina kan-
taldiz beterik etorri da Ametza Abesbatzarentzat. Izan ere, hi-
laren 2an, kontzertua eman zuten Gaskueko San Urbano
ermitan, Larraintzarko Amati Abesbatzak gonbidaturik, eta hi-
laren 10ean, berriz, Alameda de Osunako (Madril) El Capricho
Abesbatzak antolaturiko XII. Abesbatza Topaketan aritu ziren.
Bestalde, denboraldiari itxiera emateko, abesbatzak ohiko
kontzertua emanen du AMMA Oblatas egoitzan; aurten,
ekainaren 23an, ostiralarekin. 
Uda ondoren, abesbatza urrian lotuko zaio berriro lanari.
Entsegu egunak astearte eta ostegunak dira, 20:15etik 21:45era,
Berriobeitiko Erabilera Anitzeko eraikinean. Errepertorioan
denetarik abesten dute; klasikoak, bertako folklorea, beste es-
kualde batzuetako kantuak, lan garaikideak eta musika etnikoa.
Sartu nahi al duzu abesbatzan? Argibideak 675 512 428 zenbakian
(Mari Carmen Fernández) eta coralametza@gmail.com helbidean.

GIZARTE ETA KULTUR IKASTAROAK
Izen-ematea, irailaren 13tik 18ra. 2017/2018ko gizarte
eta kultur ikastaroetako jardueraren bat egin nahi dutenek

izena eman beharko dute irailaren
13tik 18ra, 012 Infolokal telefonoan,
8:00etatik 19:00etara. Jarduera txar-
tel bidez ordaindu beharko da.  
Aurten, dozena bat jarduera es-
kainiko dira (zumba, yoga, pilates,
dantza latindarrak eta areto dantzak,
sukaldaritza, judoa, pilota, gimnasia
erritmikoa, ingelesez mintzatzeko
taldea eta eskalada). Aitzoaingo
Kontzeju Etxean, Berriobeitiko 
Erabilera Anitzeko Eraikinean, Lotzako
Kontzeju Etxean, Artika Berriko Arti-
gunen eta Rocópolis rokodromoan
eginen dira. 

DIRU-LAGUNTZAK

KALEKO ANTZERKIA

Zirkua eta antzerkia 
Artika Berriko plazan
Jean Philippe Kikolasek bere “Sin re-
mite” ikuskizuna eman zuen Artika
Berriko plazan, ekainaren 17an. Zirkuz
eta antzerkiz osaturiko ikuskizunaren
inspirazio-iturria “Slapstick” komedia
izan da, bai eta Buster Keaton, Char-
lie Chaplin, Jacques Tatti eta beste
batzuen zinema komikoa ere. Paila-
zo berezi horrek hainbat teknika
erabiltzen ditu, hala nola eskailera li-
brea, errebote-malabareak, objektuen

manipulazioa, bai eta puxika erraldoi
bat ere; horrela, puxika horretan
sartzen da arazoak saihesteko. 
Bestalde, Ene Kantak ekimenaren
“Astonauta” izenburuko ikuskizun
berriak goraino bete zuen María de
Maeztu Kultur Etxea, joan den ekai-
naren 2an. Eta maiatzaren 19an, 130
lagun bertaratu ziren Gizonok otxo-
teak eta Orreaga Musika Eskolak
emandako kontzertura.

Umorez, akrobaziaz eta arriskuz
beteriko “Piensa en Wilbur” ikuski-
zun txundigarriak irekiko du udako
kultur programazioa. Zehazki, abuz-
tuaren 4an izanen da, Larragetako pilota-

lekuan, 18:30ean.  Abuztuan, halaber,
Ganso & Cía taldeak “Walkman”
antzezlana taularatuko du, hots, ko-
media bisual eta parte-hartzailea,
gizatiarrak garela oroitarazten digu-

na. Abuztuaren
25ean emanen
da, 18:30ean
hasita, Berrio-
goitiko pilotale-
kuan. 
Irailean, has-
teko, bi zirku
saio eginen
dira. Lehen-
bizikoa “Fre-

ak Show”, Circo La Raspa taldearen
eskutik, ikuskizuneko bi protagonis-
ten trebeziaz gozatzeko: Torri di
Chous malabarista handia, eta Gran
Paquetini paregabea. Irailaren 8an ari-
tuko dira, Añezkarko pilotalekuan,
17:00etatik aitzina. Bigarren zirku-
saioan, berriz, Sariny eta Dieguete
arituko dira; bikote karismatiko
horrek umore handiz erakutsiko
digu maitasuna eta lana ez direla
beti bateragarriak. Circortito talde-
aren  “DESpistaDOS” lana irailaren
10ean emanen da Elkarteko plazan,
18:00etan. 
Azkenik, Lotzako plazan, Troko Teatro
taldeak “El Kiosko” antzeztuko du,
18:00etan hasita, irailaren 17an, igan-
dearekin; salmenta ibiltariari buruz-
ko antzezlan irrigarria da. 

Zirkua eta antzerkia jaiak girotzeko
UDAN KULTURAZ BLAI

5.000 euro kultur, kirol eta gazte xedeetarako.
Udalak aurten lau elkarteren artean banatuko du kultur, kirol
eta gazte xedeetarako diru-laguntza, 5.000 euroz hornitua.
Hona elkarteak eta zenbat diru: San Isidro Errege Kabalkada
Elkarteari 1.628,74 euro eman zaizkio; Gigantillas konpartsari
1.628,74 euro; CD Korrikolaris taldeak 1.470,19 euro jasoko
ditu, eta Mari Domingi jaiaren antolatzaileei 272,34 euro
emanen zaizkie.

Goitik behera eta ezkerretik eskuinera: “Piensa en Wilbur”
(Wilbur ); “Walkman” (Ganso & Cía); “Freak Show” (Circo
La Raspa); “DESpistaDOS” (Circortito); eta “El Kiosko”
(Trokolo Teatro).

EUSKARA

EUSKARAREN EGUNA

Euskara ikasteko laguntzetarako
deialdia zabalik. 2016ko uztailaren 1etik
2017ko ekainaren 30era bitarte euskara ikasten
aritu diren Berriobeitiko Zendeako auzokideek
bekak eskuratzeko eskaera aurkeztu dezakete
udal erregistroan. Epea heldu den uztailaren
5ean itxiko da. 
Deialdiaren bidez, udalak euskara ikastea
sustatu nahi du helduen artean, ikastaroek

eragiten duten gastuaren zati bat ordainduta. 
Inork argibideak nahi baditu, jo dezala Euskara
Zerbitzura,  948 30 31 29 telefonora deituta
edota euskara@berrioplano.es helbide
elektronikoaren bidez.

Lotzako auzokideek dena eman zuten
joan den ekainaren 3an, Euskararen XI.
Egunean. Festa giro ederra izan zen nagu-
si egun osoan. Goizean, Zendeako fanfa-
rreak eta Berriogoitiko nahiz Artikako
erraldoi eta kilikiek bazterrak ederki gi-
rotu zituzten, eta jende guztia loriaturik
zegoen. Haurrak herri kiroletan saiatu zi-
ren, eta haientzat ere puzgarriak paratu
eta jolasak antolatu ziren; dena estalpe-
an, eguraldi txarraren ondorioz. Herri

bazkarian, 270 lagun inguru elkartu ziren,
eta bazkalondo luzean ere giro ederra izan
zen. Izan ere, lehenik, Zindiku taldea ari-
tu zen, kantuen letrak jende guztiaren ar-
tean banatuta, denek elkarrekin abeste-
ko. Gero, The Trikittens taldearen txan-
da, Barricadaren eta Fitoren kantu arra-
kastatsu batzuk ere jo zituenak. Festak ez
zuen etenik izan, eta animatuenek elkar-
tearen beheko solairuan jarraitu zuten
kantuan eta dantzan. 

Euskara Zerbitzua eta Berriobeitiko Eus-
kaltzaleen Sarea (BES) izan dira Euskara-
ren XI. Egunaren antolatzaileak, baina au-
rreko egunetan ere izan zen zer ikus. Kon-
paraziora, ekainaren 2ko Ene Kanta ikus-
kizuna nabarmendu behar da, aretoa
jendez mukuru egon baitzen. Hortaz lan-
dara, bizikleta martxa bat, argazki erakus-
keta bat eta Nafarroako euskal kantu za-
harrei buruzko solasaldi bat.

Lotzak harrera beroa eman zion euskarari

DIRU-LAGUNTZAK DIRU-LAGUNTZAK

Laguntzak udalekuentzat. Udalak
berriz ere bekak emanen ditu Berriobeitiko
udalerritik kanpo egiten diren euskarazko
udalekuetarako. Eskaerak irailean aurkeztu
behar dira udal erregistroan, eta ematen den
diruak ez du gaindituko udalekuaren
zenbateko guztiaren % 40. 
Argibideak Euskara Zerbitzuan 
(948 30 31 29, euskara@berrioplano.es).

EUSKARA PLANA  
Zinegotzi guztiak bertaratu ziren, Luis Mª
Lasheras zinegotzia izan ezik. Osoko bilku-
rak Euskara Plana 2017 onetsi zuen, 7 boto
izan baitziren alde (Plazaola, EH Bildu eta
PSN); 2 kontra (UPN), eta 3 abstentzio (AAB).

DIRU-LAGUNTZAK ETA % 0,2ko DEIALDIA
Udalbatzak aho batez onetsi zuen irabazi-
asmorik gabeko entitate sozialendako diru-
laguntzen deialdia, prebentzio, sustapen
eta lankidetza sozialeko proiektuak gara
ditzaten.

DIRU-LAGUNTZAK GKEeei % 0,8
Osoko bilkurak NUKFari eman dio GKEeei
laguntzak emateko espedienteen kudea-
keta. 7 boto izan ziren alde (Plazaola, EH
Bildu eta PSN); eta 5 kontra (UPN eta AAB).

2017ko MARTXOAREN 8ko ADIERAZPENA
Udalbatzak aho batez onetsi zuen Martxoa-
ren 8ko Adierazpena, emakumeei eragiten

dieten zerbitzuetan murrizketarik ez egiteko;
berdintasunaren aldeko kontu-sailak handi-
tzeko, 2017tik 2019ra bitarteko aurrekontue-
tan; eta murrizketek emakumezkoen artean
eragiten dituzten kalteak agerrarazteko. 

UPNren MOZIOA IKURRINARI BURUZ
Osoko bilkurak atzera bota zuen mozioa, 2
boto izan baitziren alde (UPN); 6 kontra
(Plazaola eta EH Bildu), eta 4 abstentzio
(AAB eta PSN). Ikurrina nafar erakundeetan
jartzearen aurkako mozioa izan zen.

UPNren MOZIOA NAFARROAKO GOBERNUKO
2016/2017 BEKA DEIALDIARI BURUZ 
Osoko bilkurak atzera bota zuen mozioa, 2
boto izan baitziren alde (UPN); 7 kontra (Pla-
zaola, EH Bildu eta PSN), eta 3 abstentzio
(AAB).  Beka deialdia aldatzeko exijitu nahi
zion mozioak Hezkuntza Departamentuari,
Nafarroako Unibertsitatea aukeratu duten
nafarrak kaltetzen dituelakoan.  

MUSIKA ESKOLA

Ikasturte bukaerako
kontzertuak

Osoko bilkura arrunta 2017ko martxoaren 7a

Osoko bilkura arrunta 2017ko maiatzaren 2a 

ARTIGUNE ARAUTZEKO ORDENANTZA
Zinegotzi guztiak bertan zirela, Udalbatzak
Artigune areto soziokulturalaren orde-
nantza onetsi zuen aho batez.

UPNren MOZIOA ZENZEN IKUSKIZUNEN FORU
DEKRETUARI BURUZ 
Osoko bilkurak atzera bota zuen zezen
ikuskizunei buruzko foru dekretua errefu-
satzeko mozioa. 2 boto izan ziren mozioa-

ren alde; 7 kontra (Plazaola eta EH Bildu)
eta 4 abstentzio (AAB eta PSN).

UPNren MOZIOA ESKOLA JAZARPENAZ
Osoko bilkurak mozioa onetsi zuen, 10 boto
izan baitziren alde, eta 3 abstentzio (AAB).
Honatx mozioaren edukia: eskola jazarpena-
ren aurkako ekintzak sustatzea eta herritarrak
kontzientziatzeko ekintzetan laguntza ema-
tea.

Orreaga Musika Eskolako ikasturte bukaera-
ko lehen kontzertua hastapeneko ikasleek
eman zuten, joan den ekainaren 1ean. Gero,
ekainaren 16an, orkestrako kideen txanda izan
zen (100 inguru), eta kontzertu askotarikoa
eman zuten bai musika-lanetan bai instrumen-
tuetan. Horrez gain, atari zabaleko kontzer-
tu bat aurreikusia zegoen Kultur Etxearen pla-
zan emateko, konbo taldeen eskutik. Auke-
ra bikaina etorkizuneko artisten hobekuntza
ikusteko. 
Udalaren Musika Eskolako klaseak urrian 
itzuliko dira. Argibideak: orreagamusika@gmail.com
eta eskolaren Facebook orrialdean. 

HIRI KANPALEKUAK

210 haur arituko dira udako jardueretan.
210 haurretatik, 133 gaztelaniazko taldeetan arituko
dira, eta 77, euskarazkoetan. Kanpalekuak ekainaren
22tik abuztuaren 31ra eginen dira, lau txandatan:
ekainaren 22tik uztailaren 5era; uztailaren 17tik 28ra;
uztailaren 31tik abuztuaren 11ra, eta abuztuaren 14tik
31ra. Aurten, lehen aldiz, egoitza bakoitzean, uda er-
dia gaztelaniaz eginen da, eta beste erdia, euskaraz.
Horrela, berdintasun handiagoa bermatu nahi da iris-
garritasun geografikoari dagokionez. Berriobeitin (Er-
abilera Anitzeko Eraikina), 1. eta 2. txandak gaztelaniaz
izanen dira, eta 3. eta 4. txandak, berriz, euskaraz. Ar-
tikan (Kultur Etxea), lehen biak euskaraz izanen dira,
eta 3. eta 4. txandak, berriz, gaztelaniaz.

HIRITARREN
ARRETA

Osoko bilkura arrunta 2017ko apirilaren 4a 

ORDEZKARIA IZENDATZEA IMan eta
BATZORDEEN BERRANTOLAKETA
Zinegotzi guztiak bertan zirela, Udalbatzak
Koldo Abrego (EH Bildu) izendatu zuen uda-
laren ordezkari Iruñerriko Mankomunita-
tean. 8 boto eskuratu zituen (Plazaola, EH
Bildu eta PSN). José Mª Irisarrik (AAB), berriz,
5 boto eskuratu zituen (AAB eta UPN). Ba-
tzordeak berrantolatu ondoren, hona nor
sartu diren: Virginia Mateo eta Xabier Jau-
regi Hezkuntzan eta Gazterian; Xabier Jau-
regi Kultura, Euskara eta Kirolean; Koldo
Abrego igerilekuen jarraimenduan; Juan Mª
Albizu Partaidetzan eta Kontzejuetan; eta
Luis Miranda udal aldizkarian.

EZKABA MENDIKO UGPSa
Osoko bilkurak Ezkabako udalez gaindiko
plan sektoriala onetsi zuen, 10 boto izan
baitziren alde, eta 3 abstentzio (AAB).

KONTZEJUENDAKO DIRU-LAGUNTZAK
ARAUTZEKO ORDENANTZAREN ALDAKETA
HASIERA BATEZ ONETSIRIK
Udalbatzak kontzejuendako diru-laguntzak
arautzeko ordenantzaren aldaketa onetsi
zuen hasiera batez, 10 boto izan baitziren
alde, eta 3 abstentzio (AAB).

UPNko ZINEGOTZIAREN HITZAK ERREFUSATURIK
Osoko bilkurak UPNko Raúl Bator zinego-
tziaren adierazpenak arbuiatu ditu, twitte-
rren hauxe esan baitzuen: “politikoki
hizketan ari garela, Podemos-koak puta-se-
meak dira”. 8 boto izan ziren alde, 1 kontra
(UPN) eta 3 abstentzio (ABB). 

MOZIOA ETAren ARMAGABETZEARI BURUZ
Udalbatzak ETAren armagabetzearen 
aldeko mozioa onetsi zuen, 10 boto izan
baitziren alde, eta 3 abstentzio (AAB).

UPNren MOZIOA EUSKARAREN DEKRETUAREN
ZIRRIBORROARI BURUZ 
Osoko bilkurak mozioa atzera bota zuen, 2
boto izan baitziren mozioaren alde (UPN), 8
kontra eta 3 abstentzio (AAB). UPNk euska-
raren erabilera Administrazioan  arautzen
duen dekretua erretiratzeko eskatu zuen,
Nafarroako Gobernuak egindakoa. 

UPNren MOZIOA ETA GAITZESTEKO
Udalbatzak mozioa atzera bota zuen. ETA-
ren hilketak gaitzestea eskatzeaz gain,  ETAri
damua agertzeko eta Frantziako nahiz Espai-
niako Gobernuekin kolaboratzeko exijitzen
zitzaion. 2 boto izan ziren mozioaren alde
(UPN), 8 kontra eta 3 abstentzio (AAB). 

UDAKO ORDUTEGIAK
Artikako udal liburutegiaa
8:30 a 14:30
Berriobeitiko kiroldegiak
Instalazioak 10:00 a 22:00 // Kanpoaldeko igerilekuak:
10:00 a 21:00 // Igerileku klimatizatuak -Spa: 10:00 a 20:30
Artikako kiroldegiak
Instalazioak: 8:00 a 22:00 // Kanpoaldeko igerilekuak:
10:00 a 21:00 // Igerileku klimatizatuak -Spa: 8:00 a 21:30


